
van dinaiki mereka terbabas 
sebelum terbalik ke dalam 
parit di Tamparuli, kira-kira 
jam 7.30 malam kelmarin. 

Difahamkan, semuii pega­
wai berkenaan dalam per­
jalanan pulang selepas selesai 
menjalankan operasi peng­
hantaran pulang pendatang 
tanpa izin (PTI) warga Fili­
pina ke negara asal melalui 
Lahad Datu. 

Berdasarkan maklumat 
awal, seorang pegawai di­
laporkan mengalami keced­
eraan agak serius, �anakala 
enam lagi mebgalami keced­
eraan ringan. 

Kesemua mangsa dibawa 
ke Hospital Tuaran untuk 
mendapatkan rawatan lan­
jut. 

Gambar di lokasi kejadian 

KEMALANGAN: Keadaan van dinaiki pegawai lmigresen selepas 
terbabas sebelum terbalik. 

menunjukkan van berk­
enaan terbalik dalam keadaan 
mengiring di dalam parit, 
manakala beberapa individu 

dilihat membantu di lokasi 
kejadian. 

Punca kemalangan masih 
belum dapat dipastikan. 

Tekong terjun laut, tinggal 200,000 batang rokok seludup 

TAWAU: Cubaan menye­
ludupmasukkira-kira200,000 
batang rokok putih tidak ber­
cukai dari negara jiran gagal 
apabila bot laju yang mem­
bawa muatan itu mengalami 
kerosakan enjin ketika dike­
jar Agensi Penguatkuasaan 
Maritim Malaysia (Maritim 
Malaysia), semalam. 

Dalam kejadian kira-kira 
jam 9 malam di perairan 
KampungTitinganitu, tekong 
bot terbabit bertindak terjun 
ke laut untuk meloloskan diri,, 
meninggalkan bot bersama 
muatan rokok yang diang­
garkan bernilai RM160,000 
termasuk cukai. 

PengarahMaritim Zon Ta­
wau, Kepten Maritim Ariffin 
Ghazali, berkata bot peronda 
yang menjalankan rondaan 
menerusi Op Sejahtera, Op 
Khas Cegah PA TI dan Op 
Tiris mengesan sebuah bot 
laju dalam keadaan bergelap 
dari arah sempadan perairan 
negara. 

Beliau berkata, bot men­
curigakan itu dikesan kira­
kira 1. 35 batu nautika barat 
daya Sungai Tawau sebelum 
diarahkan berhenti untuk 
pemeriksaan. 

"Bagaimanapun, tekong 
bot berfindak memecut laju 
menujuke kawasancetek bagi 
mengelakkan diri daripada 
ditahan. 

"Bot berkenaan mengalami 

RAMPAS: Antara rokok tidak bercukai berjumlah kira-kira 
200,000 batang yang dirampas Maritim Malaysia dalam operasi 
di perairan Kampung Titingan, Tawau. 

kerosakan enjinketika dikejar, 
menyebabkan tekongnya ter­
jun ke laut dan meninggalkan 
bot bersama muatannya," 
katanya dalam kenyataan, 
hari ini. 

Ariffin berkata, keadaan 
cuaca gelap serta perairan 
cetek menyukarkan usaha 

· mengesan suspek yang mela­
rikan diri.

"Hasil pemeriksaan ke atas
bot berkenaan menemukan
20 kotak. besar mengand­
ungi kira-kira 200,000 batang
rokok putih yang dipercayai
cuba diseludup masuk dari
negara jiran," katanya.

Menurutnya, nilai rokok
berkenaan di'anggarkan
RM160,000 termasuk cukai,
manakala nilai keseluruhan

rampasan membabitkan bot, 
enjin danmuatan dianggarkan 
RM190,000. 

"Semua barang rampasan 
dibawa ke· jeti lbu Pejabat 
Maritim Zon Tawau sebelum 
diserahkan kepada pegawai 
penyiasat untuk tindakan 
lanjut. 

"Kes disiasat mengikut Akta 
Kastam 1967," katanya. 

Dalam pada itu, Ariffin 
menegaskan Maritim Malay­
sia akan terus memperkukuh 
usaha membanteras jenayah 
rentas sempadan, termasuk 
penyeludupan barangan tidak 
bercukai dan pelanggaran 
undang-undang di Zon Mar­
itim Malaysia, khususnya 
Zon Selamat Sabah Timur 
(ESSZONE). 

Wanita Indonesia didenda RM3,500 kerana terlibat aktiviti persundalan 

KUCIDNG:Seorangwanita 
dari Singkawang, Indone­
sia dijatuhi hukuman denda 
RM3,500 di Mahkamah Ma­
jistret semalam selepas men­
gaku bersalah terlibat dengan 
aktiviti persundalan di sebuah 
pusat refleksologi Jalan Batu 
Kawa di sini, dengan bayaran 
RM250. 

Majistret Nureina Syafika 
Mohd Najib memerintahkan 
Diana Sri Mondo, 31, untuk 
dipenjara tiga bulan sekiranya 
gaga! membayar denda. 

Dianadidakwamenawarkan 
khidmat seksual bagi tujuan 

• persundalan dengan bayaran
tunaiRM250pada 16 Oktober
2026, sekitar jam 3.15 petang
di bilik tidak bemombor di
sebuah pusat refleksologi di

Jalan Batu Kawa di sini. 
Pertuduhandibuatmengikut 

. Seksyen 372B Kanun Kesek­
saan yang memperuntukkan 
hukuman penjara sehingga se­
tahun atau denda a tau kedua­
duanya, jika sabit kesalahan. 

Berdasarkan keterangan 
kes, polis semasa Ops Noda 
melakukan serbuan di premis 
tersebut untuk mengesan 
kegiatan persundalan. 

Semasa pemeriksaan dilaku­
kan di salah sebuah bilik, polis 
menemui seorang lelaki dan 
seorang perempuan (Diana) 
berada di dalam bilik itu dalam 
keadaan berbogel. 

Hasil pemeriksaan lanjut 
mendapati lelaki berkenaan 
merupakan warga tempatan, 
sementara Diana ialah seorang 

warganegara Indonesia yang 
gagal mengemukakan doku­
men perjalanan sah kepada 
polis apabila diminta. 

Sehubungan itu, polis me­
nahan Diana untuk tindakan 
lanjut dan merampas beber­
apa barangan yang dipercayai 
berkaitan dengan kes itu. 

Ia termasuk sebotol minyak 
urut, sekeping kondom yang 
belum digunakan, satu peket 
tisu kering dan basah setiap 
satu, sehelai tuala serta wang 
'tunai RM250. 

Siasatan lanjut mendapati 
Diana melakukan aktiviti 
persundalandenganmengajak 
serta menawarkan perkhid­
matan seks kepada pelang- . 
gannya. 

Sementara itu diMahkamah 

Sesyen semalam, Diana men­
gaku bersalahatas pertuduhan 
tinggal lebih masa di Ma­
laysia, iaitu selepas tempoh 
pasnya tamat, mengikut Sek­
syen 15(1)(c) Akta Imigresen 
1959/63. 

HakimMursyidaAbdHalim 
menjatuhkan hukuman pen­
jara empat bulan terhadapnya 
berkuat kuasa semalam, selain 
memerintahkan Diana untuk 
dihantar pulangke negaraasal­
nya selepas selesai menjalani 
hukuman. 

Pendakwaan dilakukan 
secara berasingan oleh Tim­
balan Pendakwa Raya (OPP) 
Ahmad Fauzulutfi Suriani 
dan OPP Marvind Kaliyani 
sementara Diana tidak diwakili 
peguam. 

Lelaki didakwa edar dadah berbahaya jenis syabu seberat 50.90g 

MIRI: Seorang lelaki di­
hadapkan ke Mahkamah 
Majistret di sini, se­
malam atas pertuduhan 
mengedar dadah berba­
haya jenis syabu seberat 
50. 90 gram (g).

Tertuduh, 32,  dari
Taman Tunku di sini, 
beliau mengangguk fa­
ham ketika pertuduhan 
dibacakan oleh juruba­
hasa mahkamah di hada­
pan Majistret Nursya­
heeqa Nazwa Radzali. 

Bagaimanapun, tiadapen­
gakuan direkodkan kerana 
kes itu berada di bawah 
bidang kuasa Mahkamah 
Tinggi. 

Berdasarkan pertuduhan 
kes, tertuduh didakwa 
mengedar  dadah jenis  
methamphetamine (syabu) 
seberat 50. 90g pada jam 3 
petang, 20 Oktober lalu di 
kawasan belakang bangu­
nan Kian Hin Enterprise, 
Pujut Corner di sini. 

Bagi kesalahan itu, ter-

tuduh didakwa di bawah 
Seksyen 39B (1) (a) Akta 
Dadah Berbahaya (ABO) 
1952 (Akta 234) dan boleh 
dihukum di bawah Seksyen 
39B (2) yang memperun­
tukkan hukuman mati atau 
penjara seumur hidup, dan 
sekiranya tidak dihukum 
·mati, boleh dikenakan hu­
'kuman sebat tidak kurang
12 kali, jika sabit kesala­
han.

Mahkamah kemudian 
�enetapkan 28 Disember 

depan sebagai tarikh 
sebutan lanjut semen­
tara menunggu lapo­
ran kimia berhubung 
barang kes siap. P e n -
dakwaan dikendalikan 
Timbalan Pendakwa 
RayaMohammad Syafiq 
Samry, manakala ter­
tuduh yang tidak dita­
warkan jaminan diper­
intahkan ditahan lanju� 
di Penjara Pusat Miri 
sementara menunggu 
tarikh tersebut. 

